Tunggakan
sewa rumah
DBKL turun

Dewan Bandaraya Kuala Lum-
pur (DBKL) merekodkan tung-
gakan terkini bayaran sewa ru-
mah sekitar RM69 juta, penuru-
nan RM1.09 juta daripada lebih
RM70 juta bagi tempoh sama se-
belum ini.

Menteri di Jabatan Perdana
Menteri (Wilayah Persekutuan),
Datuk Seri Dr Zaliha Mustafa,
berkata ini hasil pelaksanaan
pelbagai inisiatif dan usaha
DBKL bagi memastikan penyewa
melaksanakan tanggungjawab
sebagai penyewa dengan menje-
laskan bayaran sewa.

Katanya, usaha yang dilaksa-
nakan merangkumi sesi libat
urus dan tindakan penguatkua-
saan seperti membuat hebahan
tanggungjawab membayar sewa,
galakan menjelaskan tunggakan
sewa melalui Kempen Jom Bayar
Sewa PA/PPR.

“DBKL juga menyediakan ke-
mudahan bayaran tunggakan se-
wa melalui jadual ansuran bagi
penyewa yang tidak berkemai-
puan menjelaskan tunggakan se-
cara Kkeseluruhan, di samping
menyediakan pelbagai medium
bayaran, selain di kaunter,” ka-
tanya dalam jawapan bertulis, su-
sulan pertanyaan Fong Kui Lun
(PH-Bukit Bintang).



